Tarefa nº 2. 
1. Le atentamente o texto

INTOXICACIÓN NUN LABORATORIO

Berta e Pedro son dous mozos laborantes que traballan dende hai un ano e medio e tres meses, respectivamente, no laboratorio de control de calidade dunha empresa do metal. Alí realízanse as análises de calidade das materias primas, do proceso de fabricación e do produto rematado. No proceso final de fabricación utilízanse uns baños electrolíticos, os cales deben manter unha axeitada proporción entre os seus compoñentes, cianuro de cinc e hidróxido sódico, basicamente, para lograr un recubrimento protector óptimo das pezas. 
[image: image1.emf]Para controlar este proceso, analízase cada semana a composición do baño, polo que unha mañá Carlos, o "manitas" que traballa na instalación de recubrimento das pezas, toma unha mostra do baño e lévao, como sempre, ao laboratorio. Aproveitando que o camiño ata alí non é nada transitado aproveita para relaxarse e fuma un cigarro a toda velocidade.
Aquel ditoso día había moita calor e Berta pechou a ventá e conectou o aire acondicionado.

Na vitrina do laboratorio estábase a reducir o volume do líquido dun matraz, polo que ao recibir a mostra, Berta púxoa enriba da poyata e decidiu empezar deseguida a análise. 

Pedro quería aprender máis cousas, xa que ata agora realizara só operacións algo aburridas polo que, mascando lentamente a súa apetitosa goma de mascar, achegouse á
mesa de Berta para ver como determinaba o hidróxido sódico da mostra do baño (unha parte da cal tratara xa quimicamente para destruír os cianuros). Berta sempre utilizaba unha bureta de ácido clorhídrico que debía encher e enrasar previamente a cero antes de iniciar a determinación do hidróxido sódico, o que nesta ocasión, mentres revisaba o matraz da vitrina, deixou facer ao seu compañeiro. 

Pedro botou a cantidade sobrante no primeiro vaso que viu a man e Berta, ao volver, finalizou a análise do hidróxido sódico. Como urxían os resultados, ela seguiu deseguida coa análise do
cianuro noutra parte da mostra; para iso encheu unha pipeta co líquido do baño e enrasou  no mesmo vaso de precipitados que utilizara Pedro con anterioridade, pensando que estaba baleiro.


Inmediatamente, Berta empezou a sentir un olor especial e invadiuna unha sensación estraña e fría na caluga. Asustada e algo mareada deu a pipeta a Pedro, quen lle comentou, por se acaso acontecera algo inesperado, que el usara antes ese mesmo vaso para o ácido clorhídrico. De forma inmediata e, sospeitando algo grave, ambos os dous acudiron ao xefe do laboratorio quen, ao explicarlle a situación, indicoulles que bebesen leite e tomasen un café e despois  acompañounos ao exterior para que camiñasen e respirasen aire fresco.
2. Identifica todos os factores de risco que poidas atopar no accidente que se describe e fai unha lista con eles.

3. identifica entre os factores de risco da lista anterior os que están directamente relacionados co accidente que se produciu.

4. Recaba a seguinte información do ácido clorhídrico e do cianuro de cinc:

· Clasificación (normativa CLP)

· Frases H

· Frases P

· Produto novo que se xerou ao mesturar ambas substancias coa súa clasificación, frases H e frases P, información toxicolóxica e sobre primeiros auxilios.
